
Ներածություն
Այսօր կրթությունը հանդես է գալիս որպես անհրաժեշտություն մարդկային ռեսուրսների զարգացման և կադրերի պատրաստման գործընթացում: Այն հանդիսանում է տնտեսական աճի կարևոր գործոն:  

Ներկա սոցիալ-տնտեսական և բարոյա-քաղաքական բարեփոխումների պայմաններում, հասարակության վերաբերմունքը բարձրագույն կրթության նկատմամբ զգալի փոփոխություններ է կրել: Հատկապես միանշանակ չէ երիտասարդության վերաբերմունքը բարձրագույն կրթության նկատմամբ: 

Այսօր մեր երիտասարդությունը ապրում ու զարգանում է նոր սոցիալ-տնտեսական և բարոյա-քաղաքական իրավիճակում` իր վրա կրելով փլուզված հասարակության վերակառուցման բոլոր բարդությունները: 

Ճգնաժամի ազդեցությունը իր վրա զգացել է նաև կրթահամակարգը` և որպես սոցիալական ինստիտուտ` փոխկապակցված տարրերի իր համակարգով, կառավարման առանձնահատկություններով, գերակայող ֆունկցիաների դինամիկ փոփոխություններով և որպես առանձնահատուկ արժեք` հասարակության և երիտասարդության կողմից նոր ձևով ընկալվող:  

Այսօր աշակերտների կողմնորոշումը դեպի բարձրագույն կրթություն ոչ միշտ է ձևավորվում և դրսևորվում հասարակայնորեն ցանկալի համամասնությամբ, ոչ միշտ է ընթանում այն ուղղությամբ և հունով, որը ցանկալի է հասարակական շահերի տեսանկյունից; Նշված հակասությունն իր արմատներն ունի ինչպես հասարակական հարաբերություններում, այնպես էլ բազմաթիվ գործոնների ազդեցության մեջ, որոնք այս կամ այն չափով մասնակցում են անձի կողմնորոշմանը: 
Արդյոք ավագ դպրոցի աշակերտության` կրթության նկատմամբ ունեցած պահանջմունքը պայմանավորված է նրանով, որ նրանք իրոք նպատակ ունեն ուսանել և իրականացնել գիտելիքներ ձեռք բերելու և լավ մասնագետ դառնալու իրենց ցանկությունը, թե գերակայում է պրագմատիկ մոտեցումը, որի ժամանակ կրթությունը դիտվում է որպես որոշակի հասարակական դիրքի հասնելու, նյութական բարեկեցություն ձեռք բերելու միջոց և այլն: 
Այս հարցը ուսումնասիրելու նպատակով 2009 թվականին Երևան քաղաքի հանրակրթական դպրոցների 10-11 դասարանցիների շրջանակում անց է կացվել սոցիոլոգիական հետազոտություն, որի նպատակն էր բացահայտել վերը նշված այլընտրանքի առկայությունը, պարզել նրա ձևավորումը, զարգացումը պայմանավորող երևույթները, կապերը  և նրա արտահայտվածությունը (թե քանակական և թե որակական) ավագ դպրոցի աշակերտների` բուհ ընդունվելու շարժառիթներում: 
Հետազոտությունը կօգնի հայտնաբերել այն փոփոխությունները, որոնք մտցրել է կրթության մասին արժեքային պատկերացումների մեջ ժամանակակից կյանքը: Այն անհրաժեշտ մի փուլ է  երիտասարդի` բարձրագույն կրթություն ստանալու նպատակների և բուհական գործունեության նպատակների միջև համապատասխանության ապահովմանն ուղղված միջոցառումների համար, որով ևս մեծ չափով պայմանավորված է բարձրագույն կրթության համակարգի արդյունավետությունը:
Հետազոտության մեթոդիկայի նկարագրությունը
Տվյալ հետազոտության շրջանակներում անց է կացվել հարցաթերթիկային հարցում ավագ դպրոցի 10-11 դասարանների 378 աշակերտների հետ` Երևան քաղաքի 24 դպրոցներից (այդ թվում 2 մասնավոր դպրոց և 2 հոսքային դպրոց):
Աղյուսակ 1
	Համայնք
	Ընտրված դպրոցների քանակը 

	Աջափնյակ
	2

	Ավան
	1

	Արաբկիր
	3

	Դավիթաշեն
	1

	Էրեբունի
	2

	Կենտրոն
	5

	Մալաթիա
	2

	Նոր Նորք
	2

	Նորք Մարաշ
	1

	Շենգավիթ
	3

	Քանաքեռ-Զեյթուն
	2

	Ընդամենը
	24


Ընտրանքի ձևավորման համար կիրառվել է բազմաստիճան պատահական ընտրանքի մեթոդը: Առաջին աստիճանում պատահական ընտրանքի միջոցով ընտրվել է 24 դպրոց Երևան քաղաքի բոլոր համայնքներից` գլխավոր համակցության մեջ նրանց քանակին համամասնորեն: Դպրոցների բաշխվածությունը ըստ համայնքների ներկայացված է Աղյուսակ 1–ում: Երկրորդ փուլի ընթացում ընտրված դպրոցների 10-րդ և 11-րդ դասարանների` բուհ ընդունվել պատրաստվող երիտասարդներից պատահականորեն ընտրվել են հարցման ենթակա աշակերտները: 
Հարցաթերթիկները լրացվել են աշակերտների կողմից: Հարցաթերթիկը ներկայացված է Հավելված 1-ում: 
Հետազոտության ընտրանքի սահմանային սխալը հավասար է 5% (95% վստահելի հավանականությամբ):

Հետազոտության շրջանակներում անց են կացվել նաև ֆոկուս-խմբեր աշակերտների, նրանց ծնողների և ուսուցիչների հետ` ավելի լավ պատկերացում կազմելու համար բուհ ընդունվելու մտադրություն ունեցող երիտասարդների դրդապատճառների մասին, ինչպես նաև հարցաթերթիկային հարցման հարցաթերթիկի կատարելագորման նպատակով: 
Բուհ ընդունվելու որոշման ձևավորումը ավագ դպրոցի աշակերտների մոտ
Այսօր դպրոցն ավարտելու շեմին կանգնած երիտասարդների մեծամասնության կենսական պլաններում առաջնային տեղ է գրավում բարձրագույն կրթության ստացումը:  Ընդ որում բարձրագույն կրթություն ստանալու մտադրությունը շարունակում է մնալ որպես գերակայող արժեք թե երիտասարդների և թե նրանց ծնողների համար: Այս երիտասարդների թե հայրերի և թե մայրերի մեծամասնությունը (համապատասխանաբար 88,9% և 88,6%) այն մտքին են, որ դպրոցն ավարտելուց հետո հաջորդ քայլը նրանց զավակների համար պետք է լինի բարձրագույն կրթության ստացումը և ոչ թե աշխատանքը կամ ընտանիք կազմելը (չնայած որ դրանք կարելի է համատեղել): (Տես Աղյուսակ 2)
Աղյուսակ 2. Նշված անձանց դիրքորոշումը դպրոցն ավարտելուց հետո Ձեր հետագա քայլերի վերաբերյալ .

	%
	Շարու​նակել ուսումը բուհում
%
	Աշխատել
%
	Ընտա նիք կազմել
%
	Այդ հարցում նրանք ան​տարբեր են
%
	Նրանց կարծիքն ինձ չի հետաքրքրում
%
	Այլ

%
	ԴԺվ.

պատ.
%

	1. հայր
	88,9
	5,6
	0,8
	0
	0,8
	0,3
	1,6

	2. մայր
	88,6
	4,2
	2,6
	0
	0,8
	0,3
	2,1

	3. ընկերներ
	54,5
	5,3
	4,0
	14,8
	16,4
	0,3
	4,8

	4. ուսուցիչներ
	51,9
	0,8
	0,3
	13,5
	23,8
	0,3
	9,5


Ընդ որում հետաքրքիրն այն է, որ կրթությունը բուհում շարունակելու մտադրությունը երիտասարդների մոտ հիմնականում առաջանում է ոչ թե դպրոցի վերջին դասարաններում, այլ շատ ավելի վաղ: Հարցվողների 65,6%-ը նշել են, որ միշտ էլ մտածել են, որ պետք է սովորեն բուհում: Սա մեր հասարակության մեջ առկա բարձրագույն կրթության նկատմամբ ազգային մենտալիտետի արտացոլումն է: Տես Նկար 1
Նկար 1. Ե՞րբ է Ձեզ մոտ առաջացել բուհում ուսումը շարունակելու ցանկությունը

Դիտարկելով Աղյուսակ 3-ի արդյունքները կարելի է տեսնել, որ բարձրագույն կրթություն ստանալու որոշման վրա մեծ ազդեցություն ունեցող հիմնական գործոնները դա ընտանիքն է (59,3%), որից հետո մտերիմ շրջապատը` ընկերները, ծանոթները (11,4%): Ինչ վերաբերվում է ուսուցիչներին և զլմ-ներին, ապա ըստ հարցվողների, այնուամենայնիվ նրանց ազդեցությունը ճիշտ է մեծ չէ, սակայն նրանք էլ ունեն որոշ չափի ազդեցություն այդ գործընթացի վրա: Եվ այս գործոնները պետք է կարողանալ ճիշտ օգտագործել` աշակերտների մոտ բարձրագույն կրթություն ստանալու վերաբերյալ ճիշտ և ադեկվատ որոշում ձևավորելու համար: 
Աղյուսակ 3. Ինչ ազդեցություն են ունեցել հետևյալ անձինք կամ  
 հանգամանքները բուհ ընդունվելու Ձեր որոշման վրա.
	
	Մեծ

Ազդեցություն
%
	Որոշակի

Ազդեցություն
%
	Աննշան

Ազդեցություն
%
	Ազդեցություն

չեն ունեցել
%

	    1. Ծնողները
	59,3
	28,3
	5,8
	6,6

	2 Ընկերները, ծանոթները
	11,4
	38,9
	27,5
	22

	3. Ուսուցիչները
	7,1
	22,5
	28,3
	41,8

	4. ԶԼՄ-ներից ստացված ինֆորմացիան (այդ թվում ինտերնետից)
	6,3
	26,5
	23,8
	43,4


Աղյուսակ 4-ում ներկայացված են Երևան քաղաքի պետական բուհերը, ուր պատրաստվում են ընդունվել մեր ավագ դպրոցի աշակերտները: Ընդհանուր բաշխվածությունը ըստ այդ բուհերի հետևյալն է`   
Աղյուսակ 4.
	
	
ԲՈՒՀ
 
	Տոկոս

	1
	 Երևանի Պետական Համալսարան
	27.8

	2
	Երևանի Մ.Հերացու անվան պետական բժշկական համալսարան
 
	6.6

	3
	Երևանի Վ.Բրյուսովի անվան պետական լեզվաբանական համալսարան
 
	4.0

	4
	Հայաստանի պետական տնտեսագիտական համալսարան 
 
	14.3

	5
	Հայ-ռուսական (սլավոնական) պետական համալսարան
 
	7.1

	6
	Խ.Աբովյանի անվան հայկական պետական մանկավարժական համալսարան 
 
	6.4

	7
	Հայաստանի Պետական Ճարտարագիտական Համալսարան 
	11.6

	8
	Երևանի ճարտարապետության և շինարարության պետական համալսարան
 
	3.4

	9
	Ֆրանսիական համալսարան
 
	2.6

	10
	Երևանի թատրոնի և կինոյի պետական ինստիտուտ
 
	1.9

	11
	Հայաստանի պետական ագրարային համալսարան 
 
	2.1

	12
	Եվրոպական կրթական տարածաշրջանային ակադեմիա
 
	.8

	13
	Երևանի գեղարվեստի պետական ակադեմիա
 
	2.6

	14
	ՀՀ ոստիկանության ակադեմիա
	.8


	15
	Ֆիզիկական կուլտուրայի հայկական պետական ինստիտուտ
 
	2.1

	16
	ՀՀ պաշտպանության նախարարության ռազմաավիացիոն ինստիտուտ 
	.3

	17
	Երևանի Կոմիտասի անվան պետական կոնսերվատորիա
 
	.3

	98
	Ցանկացած
 
	.3

	99
	Դժվ. պատ.
 
	5.0


Տեսնում ենք, որ երիտասարդների հիմնական հոսքը ուղղված է դեպի ԵՊՀ` 27,8%, ԵՊՏՀ` 14,3% և ՀՊՃՀ` 11,6%: 
Այստեղ պետք է առանձնացնել այն երևույթը, որ կոնկրետ բուհի ընտրությունը բացի այլևայլ հանգամանքներից պայմանավորված է նաև երիտասարդի և նրա ընտանիքի նյութական վիճակի գործոնով, ըստ որի ունենք հետևյալ պատկերը. ավելի ցածր եկամուտ ունեցող ընտանիքների երեխաների համար առաջին տեղում է գտնվում ՀՊՃՀ, մինչդեռ միջին և ավելի բարձր եկամուտ ունեցողների համար դա ԵՊՀ է: 

Ըստ մասնագիտությունների բաշխվածությունը ներկայացված է Հավելված 1-ում: Ինչպես երևում է աղյուսակից այսօր երիտասարդների շրջանում առավել մեծ պահանջարկ է նկատվում հետևյալ մասնագիտությունների գծով` տնտեսագիտություն (15.1%), օտար լեզու (12%), ինֆորմատիկա (9.8%), իրավաբանություն (7.7%) և ֆինանսներ (4%), ինչը սակայն բոլորովին չի կարելի դիտարկել որպես աշխատանքի շուկայում առկա պահանջարկի արտացոլում: 
Այս արդյունքները մեկնաբանելիս պետք է հաշվի առնել այն գործոնները, որոնք ազդում են տվյալ մասնագիտության ընտրության որոշման վրա: Ըստ հետազոտության արդյունքների հիմնական գործոնները հետևյալն են ` 
- հետաքրքրությունը մասնագիտության հանդեպ` 52,9% (այստեղ պետք է նշել, որ անցկացված ֆոկուս խմբերի քննարկումների ժամանակ պարզ դարձավ, որ այդ հետաքրքրությունը հիմնված է մի շարք մասնագիտությունների վերաբերյալ առկա հասարակական ստերեոտիպերի վրա: Մինչդեռ այն հանգամանքը, թե տվյալ երիտասարդն ունի արդյոք համապատասխան ունակություններ, կարողություններ տվյալ մասնագիտության համար, հաշվի չի առնվում)
- հեռանկարային մասնագիտություն է` 30,2%
- համապատասխանում է ընդունակություններին և կարողություններին` 17,7%
- մասնագիտությունը համարում եմ իմ կոչումը` 17,7%
- մեծ պահանջարկ ունի Հայաստանում` 13,8%
Գաղտնիք չէ, որ այսօր բուհ ընդունվելու համար դիմորդները լրացուցիչ պարապում են: Նկար 2–ից տեսնում ենք, որ մեր աշակերտների  մոտավորապես կեսը արդեն իսկ 10 դասարանից լրացուցիչ պարապում է ռեպետիտորների հետ, իսկ 11-րդ դասարանում ռեպետիտորների հետ պարապողների թիվը կազմում է 71.7%: Ինքնուրույն պարապողների չափաբաժինը շատ փոքր է` 8.9% 10-րդ և 7.5%`11-րդ դասարաններում: Հիմնականում սրանք ցածր եկամուտ ունեցող ընտանիքի երեխաներն են:
Նկար 2. Ո՞ւմ հետ եք պարապում այն առարկաները, որոնցից պատրաստվում եք հանձնել քննություն՝ բուհ ընդունվելու համար

Այս առումով պետք է նշել, որ բուհ ընդունվելու մտադրություն ունեցող երիտասարդների հիմնական մասը միջին  և բարձր եկամուտներ ունեցող ընտանիքներից են, ինչը և հասկանալի է, հաշվի առնելով այն փաստը, որ այսօր բուհ ընդունվելը կապված է ոչ փոքր ֆինանսական ծախսերի հետ` պարապմունք, ուսման վարձ և այլն (Տես Աղյուսակ 5):   

Աղյուսակ 5. Ընտանիքի ֆինանսական վիճակը
	
	

	1. Այն չի բավականեցնում նույնիսկ ամենաանհրաժեշտ գնումներ կատարելու համար
	1.9%

	2. Այն բավականեցնում է միայն խիստ անհրաժեշտ գնումների համար 
	10.8%

	3. Այն բավարար է ինչպես սննդամթերքի, այնպես էլ հագուստի համար
	36.2%

	4. Մենք ապրում ենք կանոնավոր և մինչև անգամ կատարում որոշ խնայողություններ
	34.7%

	5. Մենք մեզ ոչնչից չենք զրկում
	16.4%


3. Ինֆորմացիայի դերը բուհ ընդունվելու որոշման գործընթացում
Հետազոտության արդյունքները վկայում են այն մասին, որ այսօր դպրոցների մեծ մասում թե ուսուցիչների և թե այլ կոմպետենտ մարմինների կողմից չեն իրականացվում պրոֆօրիենտացիոն աշխատանքներ`66.1% (51,3+14,8): (See Figure 3) Սա կարելի է համարել ներկայիս կրթական համակարգի լուրջ բացթողումներից մեկը, որն ունի բարելավման և վերանայման կարիք: 
Նկար 3. Արդյոք Ձեր դպրոցում տարվում են պրոֆօրիենտացիոն աշխատանքներ ուսուցիչների կամ այլ անձանց կողմից 

Համեմատելով այս առումով սովորական դպրոցները, վարժարանները և մասնավոր դպրոցները կարող ենք տեսնել, որ վարժարաններում պրոֆօրիենտացիոն աշխատանքներ տարվում են մի փոքր ավելի շատ` 59.4%, համեմատած մյուս երկու տիպի դպրոցների հետ` 30,4% (սովորական դպրոց) և 45,8% (մասնավոր դպրոց), սակայն այնուամենայնիվ այս բոլոր տիպի դպրոցների աշակերտները զգում են լրացուցիչ ինֆորմացիայի կարիք թե բուհերի և թե մասնագիտությունների վերաբերյալ:  

Հետազոտությունը ցույց է տալիս, որ բուհի և/կամ մասնագիտության ընտրության պահին դպրոցականների 34,1% ունեցել է բավականաչափ ինֆորմացիա, 58,7% որոշ չափով և 2,1%-ը չեն ունեցել ինֆորմացիա բուհերի և մասնագիտությունների, աշխատանքի շուկայում նրանց առաջարկի և պահանջարկի, և դրա հետ առնչվող այլ հարցերի վերաբերյալ: Այնուամենայնիվ, հետաքրքրական է այն, որ նույնիսկ այն աշակերտների մի մասը, ովքեր նշել են, որ բուհի և/կամ մասնագիտության ընտրության պահին ունեցել են բավականաչափ ինֆորմացիա, միևնույնն է, նշել են, որ լրացուցիչ և ավելի մանրամասն ինֆորմացիայի կարիք ունեն: 

Ինչպես երևում է Աղյուսակ 6-ից, այսօր շրջանավարտների մեծամասնությունը բուհերի և/կամ մասնագիտությունների վերաբերյալ մանրամասն տեղեկությունների կարիք ունի 85.2 % (66,7+7,9+10,6) և միայն 14,8 %-ի համար է իրենց ունեցած ինֆորմացիան բավարար` բուհի և ապագա մասնագիտության վերաբերյալ ճիշտ որոշում կայացնելու համար: 
Աղյուսակ 6. Կարիք ունեք/ունեիք արդյոք մինչ բուհի և մասնագիտության շուրջ որոշում կայացնելը ավելի մանրամասն տեղեկություններ ունենալ բուհերի և մասնագիտությունների, ինչպես նաև աշխատանքի շուկայում նրանց առաջարկի և պահանջարկի և դրա հետ առչվող այլ հարցերի վերաբերյալ
	1. Այո, միայն բուհի վերաբերյալ
	7,9%

	2. Այո, միայն մասնագիտության վերաբերյալ
	10.6%

	3. Եվ բուհի, և մասնագիտության վերաբերյալ
	66.7%

	4. Իմ ունեցած ինֆորմացիան ինձ բավարար է/բավարար էր
	14.8%


Ընդ որում ինֆորմացիայի մեծ մասը ստացվում է ընկերներից, բարեկամներից և ծանոթներից` 74,1%, որոնք հանդիսանում են ինֆորմացիայի ոչ ֆորմալ աղբյուրներ և հետևաբար դրանց ազդեցությունը երիտասարդների վրա կարող է ունենալ բացասական հետևանքներ, 2-րդ տեղում են “դիմորդի տեղեկատուները”` 39,4%, այնուհետև ուսուցիչները` 23% և ինտերնետը` 18.5%: Ինչպես նշում են հարցվողները իրենք այդ կարգի ինֆորմացիան կցանկանային ստանալ նախ և առաջ ֆորմալ աղբյուրներից, այն է դիմորդի տեղեկատուներից` 39,2%, 2-րդ և 3-րդ տեղերում են համապատասխանաբար ուսուցիչները`29,6 % և ինտերնետը` 29,1% (Տես Նկար 4): Այստեղ պետք է նշել, որ որպես այլընտրանք նշվել է նաև “կոնկրետ բուհից” տարբերակը`2.6%; 
Նկար 4. Որ աղբյուրներից կցանկանայիք ստանալ այդ ինֆորմացիան 

տեղեկատուներից Այլ


Այսպիսով, այսօր բուհ ընդունվելու որոշման շեմին կանգնած երիտասարդը իր որոշումը կայացնում է ոչ լիարժեք, իսկ հաճախ նաև իրականությանը ոչ համարժեք ինֆորմացիայի հիման վրա: 

Ապահովելով վերոնշյալ ինֆորմացիայի աղբյուրների կողմից լիարժեք և իրականությանը համապատասխանող ինֆորմացիայի տրամադրումը բուհ ընդունվել պատրաստվող երիտասարդներին կարելի է օգնել ազդելու տարբեր մասնագիտությունների գծով առկա պահանջարկի և առաջարկի անհամապատասխանության նվազեցմանը: 

4. Բուհ ընդունվելու հիմքում ընկած շարժառիթները
Երիտասարդների կողմից բուհ ընդունվելու որոշումը կարող է հետապնդել բազում նպատակներ և ունենալ տարբեր շարժառիթներ: Հիմնական խնդիրը կայանում է նրանում, թե դրանցից որոնք են գերակայողները, քանի որ դրանցով է նաև պայմանավորված, թե ապագա ուսանողները ինչ վարքագիծ կցուցաբերեն բուհում ուսանելու ընթացքում: Աղյուսակ 7–ում ներկայացված են բուհ ընդունվելու հիմնական նպատակները ըստ դրանց առաջնայնության:
Աղյուսակ 7. Դուք ընդունվել եք բուհ որպեսզի՝
	
	Հիմնական նպատակն է
	Նաև դրա համար
	Ավելի շուտ ոչ դրա հա​մար
	Բոլորովին

դրա համար չէ

	1 Ստանալ համապատասխան գիտելիքներ և հմտություններ՝ լավ մասնագետ դառնալու համար
	33.3
	61.4
	4
	1.3

	2.  Շարունակել ապրել սովորողի կյանքով
	3.4
	49
	25.9
	21.4

	3. Ձեռք բերել դիպլոմ
	41
	42.3
	8.2
	8.5

	4. Ունենալ հնարավորու​թյուն ապրելու ուսանողա​կան կյանքով
	11.4
	62
	15.3
	11.3

	5. Համապատասխան հեղինակություն ձեռք բերել հասարակու​թյան մեջ
	9.3
	51.3
	21.7
	17.7

	6. Ձեռք բերել բարձր վարկ ունեցող մաս​նագիտություն
	19
	56.1
	16.9
	7.7

	7. Ձեռք բերել ընկերնե​րի և ծանոթների հարգանքը
	3.2
	39.2
	28
	29.6

	8. Բարձրացնել իմտելեկտուալ մակարդակը և մտահորիզոնը
	13
	71.7
	10.3
	5

	9.  Հետ չմնալ մյուսներից
	0.8
	25.9
	28.3
	45

	11. Ձեռք բերել ցանկալի մասնագիտություն
	33.1
	57.7
	6
	3.2

	12. Բարձրագույն կրթություն ունենալը կօգնի հասնել նյութական բարձր ապահովվածության
	24.1
	63.5
	7.4
	5

	13. Դպրոցից հետո գնա​լու ոչ մի տեղ չունեմ
	1.3
	8.2
	12.2
	78.3

	14. Ստանալ զորակոչ​ումից տարկետման իրավունք
	4.8
	18.8
	7.4
	69

	15. Շարունակել ընտա​նեկան տրադիցիան
	1.6
	14.3
	18.3
	65.8

	16. Ընդլայնել աշխատանքի տեղավորվելու հնարավորությունները
	7.4
	73
	13.8
	5.8

	17.  Բարձրագույն    կրթությունը առաջխաղացման ավելի լայն հնարավորություններ          է ընձեռում
	29.6
	61.6
	5.6
	2.4

	18. Բավարարել ծնողների ցանկությունը
	3.4
	42.9
	26.5
	27.2

	19. Հնարավորություն ստանալ աշխատել լավ պաշտոնում
	21.4
	60.8
	13.5
	4.2

	20. Հաջող ամուսնություն
	5
	23.8
	25.4
	45.8

	21. Լինել կրթված մարդ
	16.4
	70.6
	9.5
	2.9


Աղյուսակից երևում է, որ ռեսպոնդենտների 41%-ը, որպես բուհ ընդունվելու հիմնական նպատակ կամ հիմնական նպատակներից մեկը նշել են «ձեռք բերել դիպլոմ» տարբերակը, իսկ 33,3%-ը` “ստանալ համապատասխան գիտելիքներ` լավ մասնագետ դառնալու համար” տարբերակը: Այստեղ կարևոր է նշել այն փաստը, որ այդ 41%-ից 9%-ի մոտ դիպլոմ ձեռք բերելու նպատակը համակցվում է մասնագիտական գիտելիքներ, հմտություններ ձեռք բերելու նպատակի հետ:
Այժմ փորձենք տեսնել, թե արդյոք կապ գոյություն ունի դիպլոմ ձեռք բերելու շարժառիթի (A) և մասնագիտական գիտելիքներ, հմտություններ ձեռք բերելու շարժառիթի (B) միջև (Տես Աղյուսակ 8): 

Այդ հարցը պարզելու համար հաշվենք  Ф  գործակիցը, որն օգտագործվում է պարզելու համար փոփոխականների միջև փոխկախվածության չափը և հաշվվում է հետևյալ բանաձևով.

                           ad - bc           

Ф  = --------------------------------  

           √ (a+b) (a+c) (b+d) (c+d)      
որտեղ 

Ф  = 0, եթե հատկանիշները անկախ են

Ф  = 1 լրիվ փոխկախվածության դեպքում 

Ф-ի նշանակալիությունը կարող է ստուգվել X2 չափոանիշի միջոցով (ազատության 1 աստիճանով).

                                X2 = n Ф 2
Աղյուսակ 8.
	
	A
	Ոչ A
	

	B
	9 (a)
	24 (b)
	33 (a+b)

	Ոչ B
	32 (c)
	35 (d)
	67 (c+d)

	
	41 (a+c)
	59 (b+d)
	100% (n)


          9x35-24x32                 315-768         453
Ф  = --------------------- = ----------- = - ---------  = - 0,2

         √ 33x41x59x67              2313            2313
X2 =100x (-0,22)= 4

X2 կր =  3,841  ( α =0,05-ի դեպքում) 
Քանի որ X2 > X2 կր, մենք կարող ենք ասել, որ 95 % հավանականությամբ A-ի և  B-ի միջև գոյություն ունի նշանակալից բացասական կապ: 
Այս ամենից հետևում է, որ բուհ ընդունվելու հիմնական շարժառիթը ավագ դպրոցի աշակերտների համար դիպլոմ-փաստաթղթի ձեռք բերումն է` անկախ ստանալիք գիտելիքներից: 
Այս առնչությամբ դիտարկենք ևս մի փաստ:
Այն հարցի պատասխանները, թե բուհում ձեռք բերված մասնագիտական գիտելիքները կավելացնեն արդյոք աշխատանք գտնելու հնարավորությունը պատկերված են նկար   5-ում:  Ըստ դպրոցների տիպերի այս հարցում ամենաբարձր ցուցանիշն ունեն վարժարաններում սովորող աշակերտները`40.6%, իսկ ամենացածր ցուցանիշը մասնավոր դպրոցներինն է` 20,8%: Այս տարբերության պատճառներից մեկը նա է, որ վարժարաններում ընդունելիությունը կատարվում է քննության միջոցով և հիմնականում ընդունվում են այն երիտասարդները, որոնք արդեն հստակորեն կողմնորոշվել են իրենց ապագա մասնագիտության մեջ: Ընդ որում “ոչ” կամ “ավելի շուտ ոչ” պատասխաններ վարժարաններում սովորողներից ոչ մեկը չի տվել:

Նկար 5. Արդյոք մասնագիտական գիտելիքները, որոնք պետք է ձեռք բերեք բուհում, կավելացնեն աշխատանք գտնելու հնարավորությունը

Ընդհանուր առմամբ հարցվողների ընդամենը 33,1% է անկասկած համոզված այն բանում, որ այն մասնագիտական գիտելիքները, որոնք նրանք պետք է ձեռք բերեն բուհում, կավելացնեն աշխատանք գտնելու իրենց հնարավորությունը: Մինչդեռ 27%-ը որոշակի տարակուսանքով է վերաբերվում այդ հարցին, իսկ 7,4% և 3,2%-ն էլ թերահավատով են մոտենում դրան, ևս 29,4%-ը դժվարանում են պատասխանել այդ հարցին: Սրա բացատրությունը կարելի է տեսնել այն պատասխաններում, որոնք տրվել են այն հարցին, թե որոնք են Հայաստանում աշխատանք գտնելու հիմնական գործոնները: 

Այս առումով վերլուծվել են ինչպես մեր հետազոտության արդյունքները, այնպես և CRRC տվյալների հավաքագրման նախաձեռնության 2004-2006 տվյալները` Հայաստանում աշխատանք գտնելու հիմնական գործոնների վերաբերյալ: Արդյունքները ներկայացված են Նկար 6-ում:  Տեսնում ենք, որ 2004թ-2006թ., այնպես ինչպես և 2009թ. առաջին տեղը զբաղեցրել է “կապեր կամ ծանոթություններ” տարբերակը: Ինչ վերաբերվում է բարձրագույն կրթությանը և մասնագիտական ունակություններին, ապա 2005թ. դրանք միասին կիսել են 2-րդ տեղը, իսկ 2006թ. 2-րդ տեղը զբաղեցրել են մասնագիտական ունակությունները, իսկ 3-րդ տեղը` բարձրագույն կրությունը: 2009թ. երկրորդ տեղում է բարձրագույն կրթությունը` 47.1% և երրորդ տեղում մասնագիտական ունակությունները` 24.9%: Ընդ որում, ինչպես երևում է Նկարից բարձրագույն կրթությունը որպես աշխատանք գտնելու կարևոր գործոն ունի աճի տենդենց, մինչդեռ մասնագիտական ունակությունների գործոնը 2009 անկում է ապրել (CRRC-ի 2007թ.տվալները չեն վերլուծվել, քանի որ ստանալ այդ գործոնների վերաբերյալ տվյալները միայն նրանց համար, ովքեր տվյալ պահին սովորել են բուհում տեխնիկապես անհնար է):     
Նկար 6. Հայաստանում աշխատանք գտնելու հիմնական գործոնները

Սակայն այստեղ պետք նշել այն հանգամանքը, որ CRRC բազայի վերը ներկայացված 2004-2006թթ տվյալները վերաբերում են ոչ թե պոտենցիալ ուսանողներին, այլ նրանց, ովքեր տվյալ պահին սովորել են բուհում` պետական կամ ոչ պետական, ինչը պետք է հաշվի առնել համեմատություն կատարելիս: Այսինքն վերը նշված տարբերությունների պատճառ է հանդիսանում նաև այն, որ մեր ապագա ուսանողների պատկերոցումները` բուհում ուսանելու ընթացքում փոփոխվում են:  

Այստեղ պետք է նշել այն հանգամանքը, որ աշխատանք գտնելու հիմնական առաջնային գործոնների թվում բարձրագույն կրթությունը հանդես է գալիս որպես ֆորմալ ընթացակարգ և դիպլոմ-փաստաթուղթ ձեռք բերելու միջոց, որը համապատասխան կապերի հետ մեկտեղ հնարավորություն է տալիս երիտասարդներին անցնելու աշխատանքի` անկախ իրենց իրական մասնագիտական գիտելիքներից և ունակություններից:
Ընդ որում Աղյուսակ 9–ից երևում է, որ աշխատանք գտնելիս մասնագիտական ունակությունների վրա շեշտը դրած երիտասարդներն են առավել վստահ, որ բուհում ձեռք բերված գիտելիքները կօգնեն իրենց դա անել` 72 հոգի: Իսկ նման երիտասարդները կազմում են մեր ապագա ուսանողության շատ փոքր տոկոսը` 19% :
Աղյուսակ 9. 
	                                             Բուհում ձեռք բերված
                             մասնագիտական գիտելիքները
                                                         կօգնեն արդյոք
                                                             աշխատանք
                                                                   գտնելուն
Աշխատանք գտնելու համար 

կարևոր գործոնները
	Այո
	Ավելի շուտ այո
	Ավելի շուտ ոչ
	Ոչ
	Դժվ. Պատ.

	 1. Բախտ, հաջողություն
	12
	21
	6
	4
	22

	2. Աշխատասիրություն
	25
	15
	3
	1
	14

	3. Բարձրագույն կրթություն 
	49
	53
	11
	3
	62

	4. Համապատասխան կապեր
	50
	51
	19
	6
	67

	5. Տաղանդ, ընդունակություններ
	13
	16
	3
	1
	12

	6. Փող
	18
	21
	11
	7
	30

	7. Մասնագիտական ունակություններ
	72
	16
	0
	1
	5

	8. Այլ 
	1
	0
	0
	0
	1

	99. Դժվ. պատ.
	1
	3
	1
	0
	2


Եվ ստացվում է, որ արդեն իսկ բուհ ընդունվել պլանավորելիս, մեր երիտասարդներից շատերը այն մտքին են, որ այն գիտելիքները, որոնք նրանց կարող է տալ բուհը հիմք չեն հանդիսանում ապագայում աշխատանք գտնելու համար, հետևաբար և կարելի է եզրակացնել, որ ուսանող դառնալիս նրանք հետամուտ չեն լինի գիտելիքներ ձեռք բերելու գործընթացին, ինչը բնականաբար բացասաբար է անդրադառնում կրթական համակարգի գործունեության վրա: 

Ինչ վերաբերում է ապագա աշխատանքի մասին պատկերացումներին, ապա ինչպես երևում է Աղյուսակ 10-ից, այսօր թե տղաների և թե աղջիկների համար իրենց ապագա աշխատանքում առաջին հերթին կարևոր են հետևյալ երեք գործոնները`   բարձր վարձատրությունը, այնուհետև աշխատանքի հետաքրքիր լինելը և բուհում ստացված մասնագիտության հետ համընկնումը: Եվ չնայած այն բանի, որ ըստ հերթականության այդ գործոնները երկու սեռերի մոտ միևնույնն են, այնուամենայնիվ  կարելի է տեսնել, որ “բարձր վարձատրության” գործոնը տղաների մոտ շատ ավելի վառ է արտահայտված: Սա պայմանավորված է նրանով, որ ընտանիք պահելու խնդիրը տղաների համար ավելի արդիական է: 
Աղյուսակ 10.
	Q20/Q33
	Արական

%
	Իգական

%

	1. Համընկնի բուհում ստացված մասնագիտության հետ
	32
	36

	2. Լինի հետաքրքիր
	39
	38

	3. Լինի հասարակության համար օգտակար
	17
	20

	4. Լինի բարձր վարձատրվող
	67
	46

	5.Բարձր վարկ ունենա
	9
	9

	6.Իր մեջ ստեղծագործական տարր պարունակի
	5
	10

	7.Համապատասխանի ընդունակություններին և կարողություններին
	9
	26

	
	100
	100


Հատկանշական է նաև այն փաստը, որ բուհում ստացված մասնագիտության հետ համընկնումը որպես ապագա աշխատանքի կարևոր գործոն հիմնականում բնորոշ է հետևյալ մասնագիտությունները ընտրողներին`

1. Լեզվաբան, օտար լեզու-23 հոգի- 17.7%

2. Տնտեսագետ-22 հոգի – 16.9%

3. Ծրագրավորող, ինֆորմատիկա-13հոգի – 10%

4. Իրավաբան - 9 հոգի – 6.9%
Ինչպես արդեն նշվել է, մեր հարցվողների 33,3%-ը բուհ է պատրաստվում ընդունվել լավ մասնագետ դառնալու համար համապատասխան գիտելիքներ և հմտություններ ստանալու նպատակով և 13 %-ը` ինտելեկտուալ մակարդակը բարձրացնելու և մտահորիզոնը լայանցնելու համար:

Բուհ ընդունվելու նման նպատակներ ունեցողների 60.8% կազմում են աղջիկները: Ըստ ուսումնական առաջադիմության այն հիմնականում բաղկացած է հարվածայիններից`64,7%  և գերազանցիկներից` 25.5%: 

Նկար 7-ից տեսնում ենք, որ այս տիպի ներկայացուցիչների մեծամասնության համար ուսման գործընթացը բավականին հետաքրքիր է: 
Նկար 7.

Դիպլոմի մասին նրանց պատկերացումները հետևյալն են` 79.1%-ի համար դիպլոմը տալիս է աշխատանքի ընդունվելու ավելի մեծ հնարավորություն, 32%-ի համար այն անհրաժեշտ պայման է բարձր պաշտոն զբաղեցնելու համար, ևս 19.6%-ին այն  անհրաժեշտ է գիտական աստիճան ստանալու համար, իսկ 17%-ի համար այն հնարավորություն է տալիս զբաղվել գիտությամբ (Տես Աղյուսակ 11 ): 
Տես Աղյուսակ 11.
	1.Հեղինակություն հասարակության մեջ, ընկերների շրջապատում
	18.3

	2.Աշխատանքի ընդունվելու ավելի մեծ հնարավորություն
	79.1

	3.Անհրաժեշտ պայման է բարձր պաշտոն զբաղեցնելու համար
	32

	4.Հնարավորություն է տալիս զբաղվել գիտությամբ
	17

	5. Անհրաժեշտ պայման է գիտական աստիճան ստանալու համար
	19.6

	6. Ոչ մի բան
	3.3

	99.Դժվ. պատ.
	0.7


Ինչ վերաբերում է նրան, թե արդյոք բուհում ձեռք բերված մասնագիտական գիտելիքները կավելացնեն աշխատանք գտնելու հնարավորությունը, ապա այս տիպի ներկայացուցիչների 80.4 %(49+31,4) տոկսը այդ հարցին տվել են դրական պատասխան: 
Տես Աղյուսակ 12.
	
	%

	1. Այո
	49,0

	2. Ավելի շուտ այո
	31,4

	3. Ավելի շուտ ոչ
	1,3

	4. Ոչ
	2,0

	99. Դժվ. Պատ.
	16,3


Եվ այնուամենայնիվ որպես Հայաստանում աշխատանք գտնելու հիմնական գործոններ այս տիպի ներկայացուցիչները, ինչպես և մյուս տիպի ներկայացուցիչները նախ և առաջ նշել են համապատասխան կապերը`49%, բարձրագույն կրթությունը` 43.1% և հետո միայն մասնագիտական գիտելիքները և ունակությունները` 35.9% (Տես Նկար 8): Այս երևույթի բացատրությունը թերևս կայանում է նրանում, որ այս երիտասարդները հասկանում են, որ աշխատանք գտնելու առաջին փուլում իրենց կօգնեն համապատասխան կապերը և դիպլոմ ունենալու հանգամանքը, իսկ արդեն երկրորդ փուլում բուհում ձեռք բերված գիտելիքների և ունակությունների շնորհիվ նրանք կկարողանան պատշաճ կերպով կատարել իրենց աշխատանքային պարտականությունները: 
Նկար 8. Աշխատանք գտնելու հիմնական գործոնները

                 1. Բախտ, հաջողություն
                  2. Աշխատասիրություն
                  3. Բարձրագույն կրթություն 

                  4. Համապատասխան կապեր
                  5. Տաղանդ, ընդունակություններ
                  6. Փող
                  7. Մասնագիտական գիտելիքներ և ունակություններ
                  8. Այլ 
                  9. Դժվ. պատ.

Հատկանշական է նաև այն, որ նման նպատակ ունեցող երիտասարդների տիպի մեջ իրենց տեսակարար կշռով առաջին տեղն են զբաղեցնում վարժարաններում և հատուկ մասնագիտացված դպրոցներում սովորող աշակերտները: 

Հայտնի է, որ բարձրագույն կրթություն ստանալը կարող է դիտվել նաև որպես կենսագործունեության ձև, այսինքն այս դեպքում բուհ ընդունվելու շարժառիթ է հանդիսանում սովորողի կենսաձևը պահպանելու և շարունակելու մտադրությունը: Եվ իհարկե այն կհամարվի սոցիալապես անցանկալի այն դեպքում, երբ դպրոցականը այն նշի բուհ ընդունվելու իր հիմնական նպատակների շարքում: 

Դպրոցականների մոտ այդ շարժառիթի առկայությունը կֆիքսենք հետևյալ էմպիրիկ ինդիկատորների միջոցով` «շարունակել ապրել սովորողի կյանքով»` 3,4% և «դպրոցից հետո գնալու ոչ մի տեղ չունեմ»`1,3% (Տես Աղյուսակ 7):
Փորձենք տալ այս տիպին բնորոշ հիմնական հատկանիշները: Այն հիմնականում կազմված է աղջիկներից` 66.7%, ինչը կարելի է բացատրել նրանով, որ նման պարագայում տղաները ավելի շուտ կնախընտրեին գնալ աշխատելու: Ուսումնական առաջադիմության տեսակետից այս խմբում գերակշիռ մասը կազմում են “բավարար” գնահատականով աշակերտները` 55.6% (լավ` 38.9%, գերազանց` 5.5%): Ինչ վերաբերվում է ուսման նկատմամբ վերաբերմունքին, ապա մեծամասնության համար ուսումը որոշակի հետաքրքրություն է ներկայացնում` 55.6%: Սակայն պետք է նշել, որ այդ հետաքրքրության զգալի մասը  պայմանավորված է այն հանգամանքով, որ ուսման գործընթացը իրենից ներկայացնում է նաև շփում աշակերտների միջև, դպրոցական ընկերների հետ: 

Մնացած 16.7%-ը անտարբեր են ուսման նկատմամբ, ևս 16.7% դժվարանում են պատասխանել այդ հարցին և միայն 11,1% են, որ սովորում մեծ հետաքրքրությամբ:
Սրանք հիմնականում միջին և միջինից բարձր եկամուտ ունեցող ընտանիքների երեխաներն են (Տես Աղյուսակ 13), ինչով և կարելի է բացատրել այն փաստը, որ այդ ընտանիքները պատրաստ են ծախսել բավականին մեծ գումարներ, որպեսզի իրենց երեխաները սովորեն բուհում` առանց որևիցե կոնկրետ նպատակի: 
Աղյուսակ 13.
	 
	%

	1. Այն չի բավականեցնում նույնիսկ ամենաանհրաժեշտ գնումներ կատարելու համար
	0

	2. Այն բավականեցնում է միայն խիստ անհրաժեշտ գնումների համար 
	0

	3. Այն բավարար է ինչպես սննդամթերքի, այնպես էլ հագուստի համար

	61.1

	4. Մենք ապրում ենք կանոնավոր և մինչև անգամ կատարում որոշ խնայողություններ

	16.7

	5. Մենք մեզ ոչնչից չենք զրկում

	22.2


Այս պարագայում շատ  հետաքրքրական է այն, որ այս խմբի և ոչ մի անդամ, որպես բուհ ընդունվելու իր հիմնական նպատակների շարքում չի նշել “հաջող ամուսնություն” տարբերակը: Սա կարելի է բացատրել նրանով, որ այս երիտասարդները դեռևս չունեն ձևավորված կենսական պլաններ և լավ չեն պատկերացնում թե ինչ պետք է անեն դպրոցն ավարտելուց հետո` աշխատե՞ն, ընտանիք կազմե՞ն թե շարունակե՞ն ուսումը: Մինչդեռ “ձեռք բերել դիպլոմ” տարբերակը որպես բուհ ընդունվելու հիմնական նպատակներից մեկը, նշել են այս տիպի ներկայացուցիչների 61.1%-ը:  

Ինչ վերաբերվում է այն հարցին, թե արդյոք բուհում ստացված մասնագիտական գիտելիքները կավելացնեն աշխատանք գտնելու հնարավորությունը, ապա այս խմբի անդամների մեծամասնությունը` 55.6 %-ը դժվարացել է պատասխանել այդ հարցին , 22.2%-ը այն մտքին են, որ ավելի շուտ կավելացնեն, 11.1%-ը` որ կավելացնեն, իսկ 11.1%-ը` որ ավելի շուտ չեն ավելացնի և չեն ավելացնի:

Իսկ որպես աշխատանք գտնելու ամենահիմնական գործոն նրանց 72.2 %-ը համարում է համապատասխան կապերի առկայությունը: 

Ինչպես ցույց են տալիս հետազոտության արդյունքները, այս խմբի անդամները տարվա ընթացքում բավականին ժամանակ են տրամադրել նախ և առաջ ընկերների հետ շփմանը (77.8%), երաժշտության ունկնդրմանը և հեռուստահաղորդումների դիտմանը (44.4%) և միայն 3-րդ տեղում է գտնվում ուսումը` 33.3%: 

Այսպիսով տեսնում ենք, որ մեր ապագա ուսանողության մեջ կա մի տիպ, որի ներկայացուցիչները այնքան էլ լավ չեն պատկերացնում, թե ինչ պետք է անեն դպրոցն ավարտելուց հետո, և բուհ ընդունվելը նրանց համար այդ խնդրի լուծման լավագույն տարբերակն է, քանի որ նրանք կարծես թե իներցիայով շարունակելու են ապրել սովորողի կյանքով: Եվ չնայած այս տիպի ներկայացուցիչները մեծ թիվ չեն կազմում, այնուամենայնիվ նման երիտասարդների առկայությունը բուհերում կնվազեցնի կրթական համակարգի արդյունավետությունը: 

Բուհը հանդիսանում է երիտասարդության օջախ և շատ բնական է, որ հետազոտության արդյունքները ցույց են տալիս, որ ուսանողական կյանքը բավականին մեծ թվով ռեսպոնդենտների համար հաճելի է և հետաքրքիր: Սակայն Աղյուսակ  7-ից երևում է, որ երիտասարդների մի մասի համար ուսանողական կյանքով ապրելու (11,4%) և հետևաբար հաճելի ժամանց ունենալու, ինչպես նաև հաջող ամուսնության հեռանկար (5%) ունենալու  հնարավորությունը հանդիսանում է բուհ ընդունվելու հիմնական նպատակը կամ հիմնական նպատակներից մեկը, ինչն անկասկած, սոցիալապես անցանկալի է: 

Ընդ որում պատասխանների բաշխվածությունը ըստ սեռի ցույց է տալիս, որ այդ նպատակն ավելի ուժեղ է արտահայտված աղջիկների մոտ, քան տղաների, համապատասխանաբար 71,7% և 28,3%:

Այս տիպի ներկայացուցիչների 55% որպես բուհ ընդունվելու հիմնական նպատակներից նշել է նաև դիպլոմ ձեռք բերելու նպատակը, իսկ 15%-ը` ձեռք բերել ցանկալի մասնագիտություն: Ընդ որում այն հարցին թե ինչ կտա իրենց բուհի դիպլոմը, նրանց 65%-ը պատասխանել է “աշխատանքի ընդունվելու ավելի մեծ հնարավորություն”, իսկ 43,3%-ը նշել է “հեղինակություն հասարակության մեջ, ընկերների շրջապատում” տարբերակը: Այստեղ պետք է նշել նաև այն փաստը, որ այս տիպին պատկանող երիտասարդների 43,3%-ը դժվարանում են պատասխանել այն հարցին, թե արդյոք բուհում ձեռք բերված մասնագիտական գիտելիքները կավելացնեն աշխատանք գտնելու իրենց հնարավորությունը (Տես Աղյուսակ 14):   

Աղյուսակ 14.
	 
	%

	1. Այո     
	15

	2. Ավելի շուտ այո
	21,7

	3. Ավելի շուտ ոչ
	15

	4. Ոչ
	5

	99. Դժվ. Պատ. 
	43,3


Նկար 9-ում պատկերված են աշխատանք գտնելու հիմնական գործոնների վերաբերյալ  ուսանողական կյանքով ապրելու և հաջող ամուսնության համար բուհ ընդունվողների և գիտելիքներ ձեռք բերելու նպատակով բուհ ընդունվողների մոտ առկա տարբերությունները: Տեսնում ենք, որ այնպիսի գործոնները, ինչպիսիք են աշխատասիությունը և մասնագիտական գիտելիքները և ունակությունները գերակշռում են երկրորդ տիպի երիտասարդների մոտ, մինչդեռ այնպիսի գործոններ, ինչպիսիք են համապատասխան կապերը և փողը գերակշռում են առաջին տիպի երիտասարդների մոտ:    
Նկար 9. Աշխատանք գտնելու հիմնական գործոնները

գիտելիքներ

 

ձեռք

 

բերելու

 

նպատակով

 

ընդունվողներ

ուսանողական

 

կյանքով

 

ապրելու

 

և

 

հաջող

 

ամուսնության

  

հնարավորության

 

համար

 

ընդունվողներ


                 1. Բախտ, հաջողություն 

                  2. Աշխատասիրություն
                  3. Բարձրագույն կրթություն 

                  4. Համապատասխան կապեր
                  5. Տաղանդ, ընդունակություններ
                  6. Փող
                  7. Մասնագիտական գիտելիքներ և ունակություններ
                  8. Այլ 
                  9. Դժվ. պատ.

Վերը քննարկված երկու տիպերի հիմնական տարբերությունն այն է, որ իներցիայով սովորողի ապրելակերպը շարունակել ցանկացողների համար, բուհ ընդունվելը ինքնին նպատակ է, մինչդեռ մյուս տիպը հստակորեն պատկերացնում է, թե ինչի համար է ուզում ընդունվել բուհ` այն է ուսանողական կյանքով ապրելու և հաջող ամուսնության հնարավորություն ունենալու համար:  
Այս առումով շատ հետաքրքիր է տեսնել, թե ինչ տեսք ունի ուսում-ժամանց հարաբերությունը մեր երիտասարդների մոտ: Ուսումնասիրելով հարցվողների պատասխանները, թե գործունեության որ ձևերն են իրենց առավել շատ դուր գալիս, պարզ է դառնում, որ այսօր ավագ դպրոցի աշակերտները նախապատվությունը տալիս են գործունեության այնպիսի ձևերի,  ինչպիսիք են ընկերների հետ շփումը`88.4%, երաժշտության և հեռուստահաղորդումների ունկնդրումը` 60.6% և այլն, մինչդեռ ուսումը ամենավերջին տեղում է և կազմում է ընդամենը 39.2% (Տես Աղյուսակ 15): Հետաքրքրական է այն հանգամանքը, որ հարցվողների 55%-ի համար դպրոցը հանդիսանում է մի վայր, ուր իրենք հաճույքով են հաճախում, և 26.5%-ի համար այն “ավելի շուտ” հանդիսանում է մի վայր, ուր իրենք հաճույքով են հաճախում: Սակայն այս երևույթի հիմնական պատճառը ոչ թե ուսման ծարավն է, այլ այն, որ դպրոցի ավագ դասարանցիների համար դպրոցը հանդիսանում է մի վայր, որտեղ նրանք շփվում են իրենց ընկերների հետ` 89%: 
Աղյուսակ 15. Վերաբերմունքը գործունեության տարբեր ձևերի նկատմամբ
	
	Վերաբերմունքը %

	Գործունեության ձևերը
	Շատ է դուր գալիս
	Որոշ չափով է դուր գալիս
	Այնքան էլ դուր չի գալիս
	Բոլորովին դուր չի գալիս

	1. Թատրոն, համերգ, կինոթատրոն, ցուցահանդես հաճախելը

	57.4
	32.5
	7.9
	2.1

	2. Երաժշտության ունկնդրումը, հեռուստահաղորդումների դիտումը և այլն
	60.6
	32.8
	3.7
	2.9

	3. Երեկույթներ, ռեստորաններ, դիսկոտեկներ, սրճարաններ հա​ճախելը

	47.6
	34.4
	14.3
	3.7

	4. Ուսումը
	39.2
	47.6
	8.5
	4.8

	5. Ընկերների հետ շփվելը
	88.4
	9
	1.9
	1.1


Սակայն եթե նայել այս նույն հարցին հատկացված ժամանակի տեսանկյունից, կարելի է նկատել զգալի տարբերություն ուսման հարցում: Աղյուսակ  16-ից երևում է, որ ըստ հատկացված ժամանակի առաջին տեղն է զբաղեցնում ընկերների հետ շփումը` 75.7%, որին ռեսպոնդենտները տարվա ընթացքում տրամադրել են ամենից շատ ժամանակը: Իսկ երկրորդ տեղն արդեն զբաղեցնում է ուսումը`63.2% (չնայած երաժշտության և հեռուստահաղորդուների ունկնդրումից այն ավել է ընդամենը 0.2%-ով) : Տեսնում ենք, որ տրամադրված ժամանակի առումով ուսումը համեմատաբար բարձր տեղում է: Սակայն այս փաստը պայմանավորված է այն հանգամանքով, որ ինչպես արդեն նշվել էր, բուհ ընդունվելու նպատակ ունեցող աշակերտները արդեն 10-11-րդ դասարաններում իրենց ժամանակի մի մասը (որոշների համար դա բավականին շատ ժամանակ է, մյուսների համար` ոչ այնքան շատ) ուղղում են բուհական քննություններին պատրաստվելուն և մասնավոր պարապմունքներին:

Աղյուսակ 16. Գործունեության տարբեր ձևերին հատկացված ժամանակը տարվա ընթացքում
	
	Հատկացված ժամանակը %

	Գործունեության ձևերը
	Հաճախ
	Ոչ այնքան հաճախ
	Հազվադեպ
	Երբեք

	1. Թատրոն, համերգ, կինոթատրոն ցուցահանդես հաճախելը
	26.2
	45.2
	23
	5.6

	2. Երաժշտության ունկնդրումը, հեռուստահաղորդումների դիտումը և այլն
	63
	26.7
	8.5
	1.9

	3. Երեկույթներ, ռեստորաններ, դիսկոտեկներ, սրճարաններ հա​ճախելը
	23.8
	41.8
	26.7
	7.7

	4. Ուսումը
	63.2
	28.6
	7.4
	1.1

	5. Ընկերների հետ շփվելը
	75.7
	20.1
	3.4
	0.8


Այս ամենից գալիս ենք այն եզրակացության, որ 10-11-րդ դասարանցիների մոտ ուսումը հետ է մղվել երկրորդ պլան ի օգուտ գործունեության այնպիսի ձևերի, ինչպիսիք են ընկերների հետ շփումը, երաժշտության ունկնդրումը և այլն: 
Եվ բնական է ենթադրել, որ ուսման նկատմամբ նման վերաբերմունքը կպահպանվի նաև բուհում ուսանելու ժամանակ, ինչը պահանջում է անհապաղ միջամտությունների իրականացում:
Հետազոտության արդյունքները ցույց են տալիս, որ մեր երիտասարդներին շատ է գրավում արտասահմանը` թե ուսման և թե աշխատանքի տեսակետից: Ինչպես երևում է Աղյուսակ 17-ից, բուհն ավարտելուն պես և հնարավորության առկայության դեպքում նրանց 55%-ը միանշանակ պատրաստ են մեկնել արտասահման աշխատելու համար, ևս 22.5%-ը մեծ հավանականությամբ այդպես կանեն:
51.9% պատրաստ են մեկնել արտասահման ուսման նպատակով, ևս 19%-ն էլ հնարավորության դեպքում ավելի շուտ կմեկնեն: Եվ լուրջ մտորումների տեղիք է տալիս այն հանգամանքը, որ երիտասարդների 31.5%-ը (22.8%+8.7%) պատրաստ են մնալ այնտեղ ընդմիշտ (Տես Աղյուսակ 17): 
Աղյուսակ 17
	
	Այո
	Ավելի շուտ այո
	Ավելի շուտ ոչ
	Ոչ
	ԴԺվ. պատ

	1. Մշտական բնակություն հաստատելու նպատակով
	22.8
	8.7
	23.3
	35.2
	10.1

	2. Ուսման նպատակով
	51.9
	19
	7.9
	17.2
	4

	3. Աշխատանքի նպատակով
	55
	22.5
	7.7
	10.8
	4


Այս արդյունքները դիտարկելիս պետք է հաշվի առնել, որ սրանք ենթադրական, սիտուացիոն տիպի հարցին տրված պատասխաններ են: Մինչդեռ ստորև ներկայացված է արտերկրում աշխատելու իրական նպատակ ունեցող երիտասարդների տիպի նկարագրությունը:
Ինչպես ցույց են տալիս հետազոտության արդյունքները (Տես Նկար 10), հարցվողների 22.8%-ը բուհն ավարտելուց հետո մտադիր են աշխատել արտերկրում 
Նկար 10. Որտեղ եք մտադիր աշխատել բուհն ավարտելուց հետո. 

Մի փոքր նկարագրենք այս տիպը: Այն հիմնականում բաղկացած է ապագա տնտեսագետներից (20.9%), ծրագրավորողներից (11.6%),  և իրավաբաններից (8.1%): Ընդ որում, ինչ վերաբերվում է ծրագրավորողներին, ապա սրանք այն աշակերտներն են (90%-ով տղաներ), որոնց 50%-ը վստահաբար,  և 40%-ն էլ մեծ մասամբ համոզված են, որ այն գիտելիքները, որոնք նրանք պետք է ձեռք բերեն բուհում, կավելացնեն աշխատանք գտնելու իրենց հնարավորությունները և որպես աշխատանք գտնելու հիմնական գործոն համարում են մասնագիտական ունակությունները (80% ծրագրավորողների խմբից):

Այս տիպի համար մասնագիտության ընտրությունը պայմանավորված է եղել հետևյալ 4 հիմնական գործոններով`

1. Հետաքրքրությունը մասնագիտության հանդեպ (51.2 իրենց թվից)
2. Մեծ պահանջարկ ունի արտասահմանում (37.2%)
3. Հեռանկարային մասնագիտություն է (32.6%)
4. Բարձր վարձատրվող է արտասահմանում (26.7%)
Ընդ որում այն հարցին, թե արդյոք արտերկրում աշխատանք կգտնեն իրենց մասնագիտությամբ, այս խմբի ներկայացուցիչները տվել են հետևյալ պատասխանները`

Աղյուսակ 18.
	1. Այո
	69.8

	2. Ավելի շուտ այո
	24.4

	3. Ավելի շուտ ոչ
	1.2

	4. Ոչ
	1.2

	5. Դժվ պատ.
	3.5


Տեսնում ենք որ նրանց 69.8%-ը համոզված է, որ իրենց մասնագիտությամբ աշխատանք կգտնեն արտասահմանում, իսկ 24.4%-ն էլ կարծում են, որ ավելի շուտ կգտնեն: 
Այսինքն սա երիտասարդների մի տիպ է, որի ներկայացուցիչները հստակորեն պլանավորել են իրենց ապագան` ձեռք բերել արտասահմանում մեծ պահանջարկ ունեցող և լավ վարձատրվող մասնագիտություն, համոզված են, որ այնտեղ աշխատանք կգտնեն իրենց իսկ մասնագիտությամբ և բուհն ավարտելուց հետո պատրաստվում են մեկնել արտասահման: 
Այդ են վկայում նաև Աղյուսակ   19-ի տվյալները
Աղյուսակ 19.
	
	Այո
	Ավելի շուտ այո
	Ավելի շուտ ոչ
	Ոչ
	ԴԺվ. պատ

	1. Մշտական բնակություն հաստատելու նպատակով
	54.7
	12.8
	11.6
	11.6
	9.3

	2. Ուսման նպատակով
	53.5
	22.1
	4.7
	11.6
	8.1

	3. Աշխատանքի նպատակով
	79.1
	20.9
	0
	0
	0


Եվ ցավալի է այն, որ նրանց կեսից ավելին (54.7%) միանշանակորեն մտադիր են այնտեղ մշտական բնակություն հաստատել, իսկ 12.8%-ն էլ ավելի շուտ հենց այդպես էլ կանեն: 
Իսկ թե որտեղից են նրանք տեղեկացել, որ իրենց կողմից ընտրած մասնագիտությունը ունի մեծ պահանջարկ և բարձր վարձատրվող է արտասահմանում, կարելի է տեսնել Նկար   11-ից:
Նկար 11. Որ աղբյուրներից եք ստացել այդ ինֆորմացիան

Դա առաջին հերթին այն ծանոթներն են, որոնք աշխատում են կամ աշխատել են այդ մասնագիտությամբ արտերկրում` 37.2% և նաև արտերկրում ապրող և աշխատանքային շուկայում տիրող իրավիճակին ծանոթ ծանոթները (26.7%)  և զլմ-ները (20.9%):

Բուհ ընդունվելու հիմնական նպատակների շարքում  նրանց համար առաջին տեղերում են հետևյալ տարբերակները`
1. Ձեռք բերել դիպլոմ - 39.5

2. Ստանալ համապատասխան գիտելիքներ` լավ մասնագետ դռանալու համար-34.9

3. Ձեռք բերել ցանկալի մասնագիտություն - 33.7

4. Բարձրագույն կրթությունը առաջխաղացման ավելի լայն հնարավորություններ է ընձեռում – 33.7

Արդյունքներից երևում է, որ այս տիպի համար ևս առաջին տեղում է դիպլոմի ձեռք բերումը, որը միաժամանակ զուգացվում է այնպիսի նպատակների հետ, ինչպիսիք են “Ստանալ համապատասխան գիտելիքներ` լավ մասնագետ դառնալու համար” և “Ձեռք բերել ցանկալի մասնագիտություն” տարբերակների հետ:

Ըստ ուսումնական առաջադիմության սրանք հիմնականում լավ և գերազանց սովորող աշակերտներն են (Տես Աղյուսակ 20)
Աղյուսակ 20.
	Ուսումնական առաջադիմությունը
	%

	1. գերազանց
	24.4

	2. լավ
	55.8

	3. բավարար
	19.8


Ինչ վերաբերվում է ծնողների կրթական մակարդակին, ապա ինչպես երևում է Աղյուսակ 21–ից, այն բավականին բարձր է` բարձրագույն կրթություն`81.4% (հայրիկներ) և  82.6% (մայրիկներ), որից գիտական աստիճանի առկայություն` 8.1% (հայրիկներ) և 14% (մայրիկներ) 
Աղյուսակ 21. Ծնողների կրթական մակարդակը
	Կրթությունը
	հայր
	մայր

	1 Միջնակարգ
	8.1
	10.5

	2. Միջնակարգ մասնագիտական
	8.1
	4.7

	3. Բարձրագույն, անավարտ

բարձրագույն
	73.3
	68.6

	4. Գիտական աստիճան
	8.1
	14


Նշենք, որ աշխատելու նպատակով արտասահման մեկնելու երիտասարդների այս բուռն տենդենցը պայմանավորված է նաև վերջին ժամանակներում մեր հանրապետությունում լայն տարածում ստացած տարբեր փոխանակման և նմանատիպ այլ ծրագրերի զարգացման և տարածման հետ:  

Աղյուսակ 7-ի տվյալները ցույց են տալիս, որ հարցվողների 4,8%-ը բուհ ընդունվելու հիմնական նպատակների շարքում նշել է «ստանալ զորակոչումից տարկետման իրավունք» տարբերակը: Իսկ քանի որ խոսքը միայն տղաների մասին է, նշենք որ դա կազմում է տղաների քանակի 11%-ը: 
Ընդ որում «ստանալ զորակոչումից տարկետման իրավունք» տարբերակի հետ մեկտեղ նրանց 61,1%-ը որպես բուհ ընդունվելու հիմնական նպատակ նշել են «ձեռք բերել դիպլոմ» տարբերակը:

Եթե նայենք Նկար 12-ին, կարող ենք տեսնել, որ նրանցից միայն 38,9% կդիմեին պետական բուհ, եթե չլիներ բանակի հարցը (ինչը կարելի է ենթադրել պայմանավորված է նրանով, որ բացի բանակից խուսափելուց, նրանց համար կարևոր նշանակություն ունի նաև դիպլոմի ձեռք բերումը), 11,1%-ը կդիմեին մասնավոր բուհ, իսկ 27,8%-ը չէին դիմի բուհ ընդհանրապես և 22,2%-ը դժվարացել են պատասխանել այդ հարցին:

Նկար 12. Եթե չլիներ բանակի հարցը, կդիմեի՞ք արդյոք բուհ.

Եվ հենց այդ հանգամանքով կարելի է բացատրել այն փաստը, որ այս տիպի ներկայացուցիչների 38,9%-ը դժվարացել են պատասխանել այն հարցին, թե որ բուհում են իրենք պատրաստվում շարունակել ուսումը, իսկ 5,6%-ն էլ նշել են որ ցանկացած բուհում: Ինչ վերաբերվում է մասնագիտության ընտրությանը, ապա այստեղ նույնպես 38,9%-ը դժվարացել են պատասխանել, իսկ 11%-ը նշել են «ցանկացած» տարբերակը: Այսինքն այս երիտասարդների համար բուհ ընդունվելու մտադրությունը «սիտուացիոն» բնույթ է կրում, որն իր մեջ չի պարունակում որոշակի ստույգ նախադրյալներ, բացի բանակից խուսափելուց: 
Ինչ վերաբերում է նրան, թե կավելացնեն արդյոք բուհում ստացված գիտելիքները աշխատանք գտնելու իրենց հնարավորությունը, ապա Նկար 13-ից կարելի է տեսնել, որ ընդամենը 11,1%-ն է կարծում որ այդ գիտելիքները կավելցնեն աշխատանք գտնելու հնարավորությունը և ևս 5,6%-ը գտնում է որ «ավելի շուտ կավելացնեն», մինչդեռ մնացած 83,3%-ը հակառակ կարծիքի են կամ էլ դժվարանում են պատասխանել այդ հարցին: 
Նկար 13.

Իսկ որպես աշխատանք գտնելու հիմնական գործոններ նրանք համարում են հետևյալ 3 գործոնները`
- համապատասխան կապեր` 55,6%
- փող` 44,4%
- բարձրագույն կրթություն` 38,9%, որը դիտարկվում է ոչ այլ ինչ, քան դիպլոմ-փաստաթղթի ձեռք բերում
Ըստ ուսումնական առաջադիմության այս տիպն ունի հետևյալ կազմը`
· Գերազանց` 5.6 %
· Լավ` 33.3 %
· Բավարար` 61.1 %
Տեսնում ենք, որ նրա մեծամասնությունը կազմում են բավարար առաջադիմություն ունեցողները և այս հանգամանքով է պայմանավորված նաև այն փաստը, որ նրանց 44,4%-ը անտարբեր են ուսման նկատմամբ, իսկ 16,7%-ի համար էլ ուսումը ծանր բեռ է հանդիսանում (Տես Աղյուսակ 22): 
Աղյուսակ 22. Ինչպիսի՞ն է Ձեր վերաբերմունքն ուսման նկատմամբ
	1. Սովորում եմ մեծ հետաքրքրությամբ
	11,1%

	2. Ուսումը որոշակի հետաքրքրություն է ներկայացնում
	27,8%

	3. Անտարբեր եմ
	44,4%

	4. Ուսումը ծանր բեռ է ինձ համար 
	16,7%

	99. Դժվ. պատ.
	0


Ըստ ընտանիքի ֆինանսական վիճակի այն հիմնականում կազմված է միջին և միջինից բարձր խավի ներկայացուցիչներից (Տես Աղյուսակ 23)
Աղյուսակ 23.
	6. Այն չի բավականեցնում նույնիսկ ամենաանհրաժեշտ գնումներ կատարելու համար
	0

	7. Այն բավականեցնում է միայն խիստ անհրաժեշտ գնումների համար 
	5.6%

	8. Այն բավարար է ինչպես սննդամթերքի, այնպես էլ հագուստի համար
	55.6%

	9. Մենք ապրում ենք կանոնավոր և մինչև անգամ կատարում որոշ խնայողություններ
	27.8%

	10. Մենք մեզ ոչնչից չենք զրկում
	11.1%


Եվ չնայած մեր երիտասարդների ընտանիքների 55.6 %-ին գումարը բավարար է սննդամթերքի և հագուստի համար, այնուամենայնիվ նրանց մի մասը պատրաստ են բավականին գումարներ ծախսել, որպեսզի իրենց զավակները ընդունվեն բուհ`զուտ բանակից խուսափելու համար:
Այսպիսով կարելի է եզրակացնել, որ տվյալ տիպի համար բուհ ընդունվելը հետապնդում է երկու նպատակ` խուսափել բանակում ծառայելուց և ձեռք բերել դիպլոմ-փաստաթուղթ, որը ըստ երիտասարդների կարևոր նշանակություն կունենա աշխատանքի տեղավորման հարցում:  
 3. Դիպլոմի մասին արժեքային պատկերացումները
Փորձենք պարզել, թե ինչպիսին են մեր ապագա ուսանողության պատկերացումները դիպլոմ-փաստաթղթի վերաբերյալ:

Այս առումով ուշագրավ է երիտասարդների վերաբերմունքը այն երևույթի նկատմամբ, որ որոշ դեպքերում դիպլոմի առկայությունը նույնիսկ գիտելիքի բացակայության դեպքում հնարավորություն է տալիս զբաղեցնել որոշակի պաշտոն: Եվ չնայած, որ հարցվողների 67,7%-ի համար այս երևույթը անընդունելի է, այնուամենայնիվ երիտասարդների մոտ մեկ երրորդի համար այս երևույթը բացասական երանգ չի կրում: Եվ սա հիմք է հանդիսանում այն գաղափարի համար, որ բարձրագույն կրթական համակարգի բարեփոխումները պետք է լինեն համակարգային և ներառեն կրթական համակարգը իր հետ կապակցված բոլոր համակարգերով, որպեսզի տան էական արդյունքներ: Վերափոխման կարիք ունի ոչ միայն կրթական համակարգը, այլ նաև հասարակական արժեքները և պատկերացումները բարձրագույն կրթության վերաբերյալ:

Եվ հենց բարձրագույն կրթության մասին նման պատկերացումներով են պայմանավորված այն արդյունքները, որ հարցվողների 23,3%-ը գետնին ընկած դիպլոմ տեսնելիս կվերցնեն և կլրացնեն այն իրենց անունով` համոզված լինելով, որ այն ունի մեծ արժեք նույնիսկ առանց համապատասխան գիտելիքների և պետք կգա իրենց աշխատանքային կարիերայի համար: Իսկ մի որոշ մասն էլ կվերցնի այն վաճառելու նպատակով (14,3%), քանի որ համոզված են, որ գնողներ միշտ էլ կգտնվեն (Տես Աղյուսակ  24): 

Աղյուսակ 24
	1. Կվերցնեմ և կլրացնեմ իմ անունով
	23,3

	2. Կվերցնեմ կվերադարձնեմ համապատասխան բուհին
	28,6

	3. Կվերցնեմ` վաճառելու նպատակով
	14,3

	4. Կշարունակեմ ճանապարհս
	26,7

	99. Դժվ. պատ.
	7,1


Հետաքրքիր են նաև ռեսպոնդենտների պատասխանները այն հարցին, թե ինչ կտա իրենց բուհի դիպլոմը: Նկար 14-ից երևում է, որ առաջին երկու տեղերը զբաղեցնում են “աշխատանքի ընդունվելու ավելի մեծ հնարավորություն” և “անհրաժեշտ պայման է բարձր պաշտոն զբաղեցնելու համար” տարբերակները (համապատասխանաբար 70.6% և 33.6%): 

Նկար 14.  Ինչ Ձեզ  կտա բուհի դիպլոմը

1. Հեղինակություն հասարակության մեջ, ընկերների շրջապատում

2. Աշխատանքի ընդունվելու ավելի մեծ հնարավորություն

3. Անհրաժեշտ պայման է բարձր պաշտոն զբաղեցնելու համար

4. Հնարավորություն զբաղվել գիտությաբ
5. Անհրաժեշտ պայման է գիտական աստիճան ստանալու համար
6. Ոչ մի բան

99.   Դժվ. պատ

Դիպլոմի մասին բոլոր վերոհիշյալ պատկերացումները խոսում են այն մասին, որ ավագ դպրոցի աշակերտների համար բարձրագույն կրթությունը հանդես է գալիս որպես մի “սոցիալական վերելակ”, որը կարծես թե ավտոմատ կերպով (ինքնաբերաբար) դիպլոմ ունեցողին ապահովում է հասարակության մեջ բարձր դիրք և նյութական բարիքների ամբողջություն:

Աղյուսակ 25-ի տվյալներով փորձենք պարզել, թե ինչ չափով են իրար հետ կապված աղջիկների և տղաների` դիպլոմի դերի մասին պատկերացումները: Դրա համար հաշվենք Սպիռմենի կարգային կոռելյացիայի գործակիցը, որը հաշվվում է հետևյալ բանաձևով` 

             6∑di2
r=1-  --------------

              l(l2-1)

որտեղ            di=i-ki         -զույգ կարգերի միջև տարբերությունն է

                                  l         - իրար հետ զուգորդվող կարգերի թիվն է

Աղյուսակ 25

	Կարգ I
	Կարգ II
	di
	di2

	
	ար.
	իգ.
	
	
	
	

	1.Հեղինակություն հասարակության մեջ, ընկերների շրջապատում
	58
	48
	3
	3
	0
	0

	2. Աշխատանքի ընդունվելու ավելի մեծ հնարավորություն
	108
	159
	1
	1
	0
	0

	3. Անհրաժեշտ պայման է բարձր պաշտոն զբաղեցնելու համար
	61
	66
	2
	2
	0
	0

	4. Հնարավորություն զբաղվել գիտությաբ
	14
	35
	5
	4
	1
	1

	5. Անհրաժեշտ պայման է գիտական աստիճան ստանալու համար
	45
	34
	4
	5
	-1
	1

	6.  Ոչ մի բան
	4
	4
	6
	6.5
	-0.5
	0.25

	99. Դժվ. պատ
	1
	4
	7
	6.5
	0.5
	0.25


l=7

Այսպիսով                             6x2.5

                                   r=1-  --------------=0.96

                                              7(72-1)

r-ի այս արժեքը կարելի է մեկնաբանել որպես դիպլոմի դերի մասին տղաների և աղջիկների պատկերացումների միջև բարձր աստիճանի կապի առկայություն:

Որոշենք Սպիռմենի կարգային կոռելյացիայի գործակցի նշանակալիությունը: Որպեսզի նշանակալիությունը լինի 0.01 աստիճանի, այն պետք է հավասար կամ մեծ լինի 0.893-ից (այս թիվը գտնու ենք Սպիռմենի կարգային կոռելյացիայի գործակցի կրիտիկական մեծությունների աղյուսակից): Քանի որ r-ի էմպիրիկ արժեքը հավասար է 0.96, գալիս ենք այն եզրակացության, որ ռեսպոնդենտների այդ երկու խմբերի պատկերացումների միջև կապը նշանակալից է և միայն դեպքերի 1%-ում կարող է հավասար լինել զրոյի: 

Սակայն դիպլոմի դերի մասին պատկերացումները կարող են տարբերվել` կախված այն բանից, թե ինչպիսին է տվյալ ռեսպոնդենտների վերաբերմունքը ուսման նկատմամբ (Տես Աղյուսակ 26): Աղյուսակից երևում է, որ ուսման նկատմամբ անտարբեր և ուսումը ծանր բեռ համարող աշակերտների համար դիպլոմը առաջին հերթին հանդես է գալիս որպես հեղինակություն ձեռք բերելու միջոց; մեծ հետաքրքրությամբ սովորողների համար, ինչպես նաև նրանց, ում համար ուսումը որոշակի հետաքրքրություն է ներկայացնում, դիպլոմը նախ և առաջ հանդիսանում է կարևոր միջոց` աշխատանքի ընդունվելու և բարձր պաշտոն զբաղեցնելու համար:  
Աղյուսակ 26.  

	Վերաբերմունքը ուսման նկատմամբ
	Ինչ է տալիս դիպլոմը (հոգի)

	
	Հեղինակություն
	Աշխատանքի ընդունվելու հնարավորություն

	Անհրաժեշտ պայման է բարձր պաշտոն զբաղեցնելու համար

	Հնարավորություն զբաղվել գիտությամբ

	Անհրաժեշտ պայման է գիտական աստիճան ստանալու համար

	Ոչ մի բան

	Դժվ. պատ

	1. Սովորում եմ մեծ հետաքրքրությամբ
	18
	105
	38
	31
	24
	4
	3

	2. Ուսումը որոշակի հետաքրքրություն է ներկայացնում
	49
	118
	61
	17
	40
	1
	1

	3. Անտարբեր եմ
	22
	19
	11
	0
	7
	2
	1

	4. Ուսումը ծանր բեռ է ինձ համար
	13
	7
	8
	0
	6
	1
	0

	99. Դժվ. պատ
	4
	18
	9
	1
	2
	0
	0


Այստեղ պետք է հատկապես նշել մի շատ հետաքրքիր երևույթ: Այն է, որ ինչպես երևում է Աղյուսակ 27-ից, չնայած որ դիպլոմը որպես գիտությամբ զբաղվելու միջոց դիտում են հիմնականում մեծ հետաքրքրությամբ սովորողները և նրանք ում համար ուսումը որոշկի հետաքրքրություն է ներկայացնում, սակայն դիպլոմը որպես գիտական աստիճան ստանալու միջոց մեծ տարածում ունի նրանց մոտ, ում համար ուսումը ծանր բեռ է: 

Աղյուսակ 27.
	
	Ինչ է տալիս դիպլոմը

	Վերաբերմունքը ուսման նկատմամբ
	Հնարավորություն զբաղվել գիտությաբ (տոկոս ըստ ուսման նկատմամբ վերաբերմունքի համապատասխան խմբից)
	Անհրաժեշտ պայման է գիտական աստիճան ստանալու համար(տոկոս ըստ ուսման նկատմամբ վերաբերմունքի համապատասխան խմբից  )

	1. Սովորում եմ մեծ հետաքրքրությամբ
	23%
	18%

	2. Ուսումը որոշակի հետաքրքրություն է ներկայացնում
	10%
	24%

	3. Անտարբեր եմ
	0
	21%

	4. Ուսումը ծանր բեռ է ինձ համար
	0
	32%

	99. Դժվ. պատ
	5%
	10%


Այս երևույթը մեկ անգամ ևս ապացուցում է այն, թե որքան մեծ կրեդենցիալ ուժ ունի դիպլոմը մեր երկրում:  


Եզրակացություններ և առաջարկություններ
Հետազոտության արդյունքերը ցույց տվեցին, որ այսօր մեր երիտասարդների մասնագիտական ինքնորոշման, ապագա մասնագիտության գիտակից ընտրության ձևավորումը գտնվում է ցածր մակարդակի վրա, որը լի է բազմաթիվ բացասական հետևանքներով թե երիտասարդների, և թե ողջ հասարակության համար (այդ թվում տարբեր մասնագիտությունների գծով պահանջարկի և առաջարկի անհամապատասխանության խնդիրը): Բուհ ընդունվելու որոշման կայացումը, ինչպես նաև մասնագիտության ընտրության գործընթացը իրականացվում են ոչ լիարժեք, կցկտուր, իսկ հաճախ նաև իրականությանը ոչ համարժեք (), ոչ ֆորմալ  ինֆորմացայի հիման վրա: Դպրոցների մեծ մասում շատ ցածր մակարդակի վրա են պրոֆօրիենտացիոն աշխատանքները, որոնք սահմանափակվում են ուսուցչի կոմից աշակերտներից ոմանց առաջարկելով ընտրելու այս կամ այն մասնագիտությունը, որն իրենց կարծիքով համապատասխանում է տվյալ աշակերտի կարողություններին: Վերոնշյալ երևույթի բացասական հետևանքները նվազեցնելու համար առաջարկվում է հետևյալ քայլերի իրականացումը`
1. Դպրոցներում սիստեմատիկ և  հստակ պրոֆօրիենտացիոն աշխատանքների  կազմակերպում (որը իրենից ներկայացնում է բուհերի և մասնագիտությունների, աշխատանքի շուկայում նրանց առաջարկի և պահանջարկի և դրա հետ առնչվող այլ հարցերի շուրջ մանրամասն ինֆորմացիայի տրամադրում, մասնագիտության ընտրության ռազմավարության հիմքերի բացատրություն, մասնագիտական կրթության` որպես զբաղվածության ապահովման բարձրացման միջոցի նկատմամբ մոտիվացիայի ձևավորում և այլ նմանատիպ միջոցառումներ) և գործընթացի վերահսկում այդ նպատակով հատուկ ստեղծված մարմինների կողմից 
2. Ինֆորմացիայի տարբեր ֆորմալ աղբյուրների միջոցով (տեղեկատուներ, հեռուստատեսային հաղորդումներ, վերլուծական հոդվածներ և այլն) տարբեր բուհերի և մասնագիտությունների, աշխատանքի շուկայում նրանց առաջարկի և պահանջարկի և դրա հետ առնչվող այլ հարցերի վերաբերյալ մանրամասն և  ֆորմալ (պաշտոնական)ինֆորմացիայի, ինչպես նաև վիճակագրական տվյալների հասանելիություն և ինտենսիվ տարածում երիտասարդության շրջանում
3. Բուհերի և մասնագիտությունների, աշխատանքի շուկայում նրանց առաջարկի և պահանջարկի և դրա հետ առնչվող այլ հարցերի շուրջ մանրամասն ինֆորմացիայի տրամադրում ապագա ուսանողների ծնողներին` հաշվի առնելով ծնողների ունեցած ազդեցությունը երիտասարդի` բուհ ընդունվելու որոշման վրա 
Միջնակարգ դպրոցի ավագ դասարանների երիտասարդության կենսական պլաններում բարձրագույն ուսումնական հաստատություն ընդունվելը բազմապիսի մտադրություններ է հետապնդում, և մտահոգիչ է այն, որ այդ մտադրություններում բավականին մեծ տեղ են գրավում սոցիալապես անցանկալի այնպիսի շարժառիթներ, որոնք հղի են վնասակար հետևանքներով:

Հետազոտության արդյունքների վերլուծությունը ցույց տվեց, որ ավագ դպրոցի աշակերտների մեծամասնության համար մասնագիտական ինքնաիրականացումը չի հանդիսանում բարձրագույն ուսումնական հաստատություն ընդունվելու հիմնական նպատակ: Ավագ դպրոցի աշակերտների համար բուհ ընդունվելը և բարձրագույն կրթություն ստանալը նախ և առաջ հանդիսանում է միջոց սոցիալ-ստատուսային և ոչ թե հատուկ-մասնագիտական կարիքների իրականացման համար:   

Դա թույլ է տալիս միանգամայն հիմնավորված ենթադրել, որ այդ դեպքում երիտասարդները հազիվ թե ձեռնամուխ կլինեն բուհում գիտելիքներ ձեռք բերելու լուրջ գործին, որից հետևում է, որ կրթության նկատմամբ նման վերաբերմունք ունեցող պոտենցիալ ուսանողների առկայությունը զգալիորեն կնվազեցնի բարձրագույն կրթության համակարգի արդյունավետությունը:

Հետազոտությունն ի հայտ բերեց երիտասարդների առավել հաճախ հանդիպող  պայմանական տիպերը ըստ բուհ ընդունվելու նրանց հիմնական նպատակների` իրենց նմանություններով և տարբերություններով և ինչն առավել կարևոր է, նրանց բոլորին բնորոշ ինվարիանտ հատկանիշը, այն է դիպլոմ փաստաթղթի ձեռք բերումը: Ինչպես տեսանք,  երիտասարդների բավականին մեծ մասի համար դիպլոմը հանդես է գալիս որպես մեծ արժեք ներկայացնող փաստաթուղթ (և հաճախ անկախ ստացված գիտելիքներից), որը սերտորեն առնչվում է դիպլոմի կրեդենցիոնալ ֆունկցիայի հետ: 
Այդ ֆունկցիայի նկատմամբ հասարակական կարծիքը ձևավորող գործոնների բացահայտումը պահանջում է լուրջ և համապարփակ սոցիոլոգիական ուսումնասիրություն, որը պետք է ներառի մի շարք ոլորտներ, այդ թվում աշխատանքային օրենսդրության ուսումնասիրություն, բուհերի կանոնակարգի ուսումնասիրություն, գործատուների շրջանում հետազոտություն և այլն, ինչպես նաև համեմատություն տվյալ հարցի շուրջ այլ երկրներում տիրող իրավիճակի հետ:  Այդ գործոնների, ինչպես նաև դրանց ձևավորման մեխանիզմների բացահայտումը հնարավորություն կտա մշակել և ներդնել համապատասխան ռազմավարություն, որը կնվազեցնի այնպիսի դիմորդների հոսքը դեպի բուհեր, որոնց համար բուհ ընդունվելու հիմնական նպատակ է հանդիսանում դիպլոմ-փաստաթղթի ձեռք բերումը` անկախ ստանալիք գիտելիքներից: 
Հատուկ ուշադրություն է պահանջում ևս մի հարց, որը կրթահամակարգի և հասարակության առջև լուրջ խնդիրներ է դնում: Խոսքը վերաբերում է այն երիտասարդներին, որոնք արդեն իսկ բարձրագույն ուսումնական հաստատություն ընդունվելու նախաշեմին հաստատ որոշել են ձեռք բերել արտերկրում մեծ պահանջարկ ունեցող մասնագիտական անհրաժեշտ գիտելիքներ այն տրամադրությամբ, որ բարձրագույն ուսումնական հաստատությունն ավարտելուց հետո լքեն հայրենիքն ու մեկնեն արտերկիր` ակնկալելով այնտեղ ավելի բարձր վարձատրություն: 

Սակայն սա ցավոտ հարցի մի կողմն է միայն: Մյուս կողմից զգալի վնաս է հասցվում նաև երկրի տնտեսությանը. Դա նման է այն բանին, որ բերքը ցանի, խնամի, աճեցնի մեկը, իսկ պտուղները վայելի մեկ ուրիշը:

Ներկա պայմաններում երիտասարդության բուհ ընդունվելու շարժառիթների համապատասխանեցումը կրթահամակարգի պահանջներին ստանում է բացառիկ կարևոր և ակտուալ նշանակություն:

Այս խնդրի լուծումը անպայմանորեն պահանջում է համակարգային մոտեցում, քանի որ կրթահամակարգը կարելի է դիտել որպես մի բարդ համակարգ, փոխկապակցված ենթահամակարգերից կազմված մի մեծ ցանց, որն իր հերթին «հակադարձ կապով» կապված է իր «արտաքին միջավայրի» հետ:

Համակարգի «արտաքին միջավայրը» դա այն հասարակարգն է, որում գտնվում և գործում է ինքը` կրթահամակարգը: Կրթահամակարգի բոլոր օղակներում` թե դպրոցում, թե բարձրագույն ուսումնական հաստատությունում, թե այլուր, բարեփոխումներն ունեն մի ընդհանուր նպատակ, կիբեռնետիկայի լեզվով ասած մի ընդհանուր նպատակային ֆունկցիա` դա կրթահամակարգի գործունեության համակարգային արդյունավետության բարձրացումն է: Բարդ համակարգի օպտիմիզացումն անպայմանորեն պահանջում է համակարգային մոտեցում: 

Թերևս համակագային մոտեցման բացակայությունն է պատճառը այն բանի, որ բավականին լուրջ բարեփոխումները կրթահամակարգի որևէ ենթահամակարգում զգալի համակարգային էֆեկտ չեն տալիս:

Համակարգային մոտեցման կիրառումը, մեր կարծիքով, հնարավորություն կտա հասցնել կրթության համակարգի էֆեկտիվությունը այնպիսի մակարդակի, որը հնարավորություն կտա լուծելու մեր հանրապետության առաջ դրված մի շարք խնդիրներ` կապված թե ներկայի և թե աագայի համար; 

